Amseroedd clirio, setlo a newidiadau aer
Amseroedd Clirio'r Aer

Dyma'r amser a gymerir i gael gwared ar aer halogedig yn y ddeintyddfa a chael aer newydd.
Bydd yr amser a gymerir i wneud hyn yn dibynnu ar nifer y newidiadau aer yn eich
deintyddfa.
https://www.cdc.gov/infectioncontrol/guidelines/environmental/appendix/air.html#tableb
1

Amseroedd Setlo

Cynhyrchir defnynnau heintus yn ystod gweithdrefnau sy'n cynhyrchu aerosol a
gweithdrefnau nad ydynt yn cynhyrchu aerosol. Gall y defnynnau heintus hyn fod yn heintus
iawn, gan gymryd rhwng wyth ac 17 munud i setlo. Os yw ymweliad a deintyddfa yn
annhebygol o fod wedi cynhyrchu defnynnau, mae'n bosibl na fydd angen amser setlo.

Ar 0l gorffen triniaeth, gofynnwch i'r claf wisgo ei fasg wyneb unwaith eto cyn dechrau'r
amserydd. Gellir dechrau glanhau ym mannau pellaf yr ystafell cyn i'r amser setlo ddod i
ben. Fodd bynnag, dylai timau deintyddol geisio creu cyn lleied o aflonyddwch & phosibl/
symud cyn lleied & phosibl yn yr ystafell (er mwyn rhoi amser i'r defnynnau setlo). Dylai'r
timau deintyddol fod yn ymwybodol y gall yr ardaloedd hyn gael eu halogi o bosibl o
ganlyniad i setlo'r aerosol. Bydd yr halogiad mwyaf o fewn 1m o'r claf, felly dylid glanhau'r
ardal hon ddiwethaf ar 6l i'r amser setlo ddod i ben.

Ar hyn o bryd, os nad yw amser clirio'r aer yn hysbys, dylid defnyddio cyfnod o awr ar gyfer
gweithdrefnau sy'n cynhyrchu aerosol (mae hyn yn seiliedig ar ganllawiau rheoli heintiau
Public Health England).

Gall yr amserydd ar gyfer yr awr hon ddechrau pan ddaw'r weithdrefn sy'n cynhyrchu
aerosol i ben (h.y. rhoi'r teclyn llaw o'r neilltu). Dylid dechrau'r amserydd o'r dechrau eto os
defnyddir rhagor o weithdrefnau sy'n cynhyrchu aerosol. Ar ddiwedd y driniaeth, dylai'r claf
wisgo ei fasg wyneb eto a dylid dechrau'r amserydd ar gyfer setlo.

Enghreifftiau:

O ran gweithdrefnau nad ydynt yn cynhyrchu aerosol
Bydd yr amser setlo ar gyfer gweithdrefnau nad ydynt yn cynhyrchu aerosol yn dechrau cyn
gynted ag y bydd y claf yn gwisgo ei fasg wyneb ar 6l i'r driniaeth ddeintyddol orffen.
Er enghraifft
e Gally clinigydd ysgrifennu cofnodion cleifion a gellir glanhau'r ddeintyddfa yn ystod y
15 munud hwnnw, ac eithrio'r radiws 1m lle roedd y claf yn eistedd. Gellir glanhau'r
ardal hon ar ddiwedd y 15 munud o amser setlo.

O ran gweithdrefnau sy'n cynhyrchu aerosol

Gall yr amser setlo ar gyfer gweithdrefnau sy'n cynhyrchu aerosol ddechrau cyn gynted agy
bydd y deintydd wedi gorffen defnyddio'r teclyn llaw/3 mewn 1/uwchsain. Gellir parhau i
ddarparu gofal deintyddol a gweithdrefnau nad ydynt yn cynhyrchu aerosol yn ystod yr
amser setlo hwnnw.


https://www.cdc.gov/infectioncontrol/guidelines/environmental/appendix/air.html#tableb1

Er enghraifft,

e Mewn ystafell gydag amser setlo o awr, os defnyddiwyd y teclyn llaw ddiwethaf am
2pm a bod gweithdrefnau nad ydynt yn cynhyrchu aerosol yn cael eu darparuam 20
munud arall a bod y masg wyneb yn cael ei roi ary claf ar 6l i'r driniaeth/gofal
deintyddol ddod i ben, bydd yr amser setlo yn para 40 munud.

Nodiadau ychwanegol

Os yw'r ddeintyddfa'n bwriadu gosod system cyfnewid aer, h.y. uned tynnu aer, gellir
defnyddio gwybodaeth y gwneuthurwr i gadarnhau nifer y cyfnewidiadau aer yr awr, yn
dibynnu ar faint yr ystafell yn y practis.

Os oes gan y ddeintyddfa uned tynnu aer eisoes, dylai'r dystiolaeth i ddangos nifer y
cyfnewidiadau aer yr awr fod ar gael. Os na ellir cadarnhau nifer y cyfnewidiadau aer yr
awr ar gyfer y ddeintyddfa, dylid cysylltu a'r hylenydd galwedigaethol/ meddyg
ymgynghorol comisiynu a allai roi cyngor ar y mater hwn.

Pan fydd nifer y cyfnewidiadau aer mewn ystafell yn cael eu defnyddio fel sail i glirio'r aer, dylid
sicrhau bod gwybodaeth a chyfrifiadau ar gael ar gais gan Fyrddau lechyd/AGIC.

Os nad yw'r practis yn gallu cael cadarnhad o nifer y cyfnewidiadau aer yr awr o uned
tynnu aer, dylid dilyn y cyfnod segur o awr ar gyfer gweithdrefnau sy'n cynhyrchu
aerosol.

Dim ond os oes gan y ddeintyddfa ffenestri y gellir eu hagor y dylid dilyn y cyfnod segur
o awr ar gyfer gweithdrefnau sy'n cynhyrchu aerosol.

Os nad oes gan ddeintyddfa unrhyw ffenestri na system awyru, ni ddylid ei defnyddio ar
gyfer gweithdrefnau sy'n cynhyrchu aerosol ar hyn o bryd.



